
Сабийхэр яущий

Ди къуэш республикэхэм

Урысейм и махуэм ири-
хьэлIэу Къэбэрдей-Балъ-
къэрым и Iэтащхьэ КIуэ-
кIуэ Казбек тыгъэ лъапIэ-
хэр яритащ ди республи-
кэм, зэрыщыту къатщтэмэ, 
къэралым зиужьынымкIэ 
зи ехъулIэныгъэхэр щхьэ-
пэу къалъыта цIыхухэм. 
Зэхыхьэр КъБР-м и Прави-
тельствэм и Унэм ще-
кIуэкIащ. 

ЗЭIУЩIЭР къызэIуихащ 
рес  публикэм и Iэтащхьэ 
КIуэ  кIуэ Казбек. 

- Ныбжьэгъу лъапIэхэ! Си-
гуми си псэми къыбгъэ-
дэкIыу Урысейм и махуэмкIэ 
сынывохъуэхъу мыбдежым 
къыщызэхуэсахэми респуб-
ликэм и цIыху псоми!

Урысей Федерацэм лIэ-
щIыгъуэ куэдым къриубы-
дэу къикIуа, гъэунэхуныгъэ-
рэ текIуэныгъэкIэ гъэнщIа 
гъуэ гуанэ кIыхьым и нэ-
щэнэщ нобэрей махуэш-
хуэр! АбыкIэ дэ догъэлъапIэ 
ижь-ижьыж лъандэрэ жы-
ла гъуэм пщIэ нэхъ зыщы-
хуащI щэнхэм ящыщу «хэ-
купсэ» жыхуэтIэмрэ Хэкум 
хуэпэжыным телажьэ зэ-
къуэтыныгъэмрэ. 

Псэкупсэм къыхэпсыкI а 
хъугъуэфIыгъуэхэрщ УФ-м и 
лъэпкъыбэр ди нобэми зэ-
къуэзыгъэувэр. А лъэны-
къуэмкIэ шэч къызыту мы-
хьэ жын щапхъэу къэуващ 
дызэрыт лъэхъэнэ гугъум     

2023 гъэм и япэ ма-
зитхум республикэр зэ-
ре хъулIамрэ къэкIуэну 
лъэхъэнэм къапэщыт-
хэмрэ щытепсэлъыхь 
зэ IущIэ иригъэкIуэкIащ 
КъБР-м и Iэтащхьэ КIуэ-
кIуэ Казбек. Абы хэтащ 
министрхэмрэ щIы на-
лъэ администрацэхэм я 
унафэщIхэмрэ.

РЕСПУБЛИКЭМ и Iэта-
щхьэм къыхигъэщащ 
щIыналъэм и экономи-
кэм зэрызиужьым щы-
хьэт техъуэ щытыкIэ          
нэхъыщхьэхэр: «Статис-
тикэм къызэригъэлъа- 
гъуэм кIэ, щIышылэ-мэ-
лы жьыхь мазэхэм про-
мышленностым къы щIи-
гъэкIыр проценти 106,4-
кIэ, мэкъумэш продукцэр 
проценти 104,6-кIэ, ухуэ-
ныгъэ IэнатIэм къы пэ-
кIуэр процент 11,4-кIэ, 
розницэ сатум къитыр 
про центи 2-кIэ, пщIэ зы-
щIат Iуэхутхьэбзэу цIы-
хухэм хуащIэм процент 
17-кIэ хэхъуащ». 2023 
гъэм и япэ мазитхум рес-
публикэ бюджетым и хэ-
хъуэр, нэгъабэ и апхуэ- 
дэ пIалъэм елъытауэ, 
процент 13-кIэ нэхъыбэ 
 хъуащ. 

УФ-м и Президентым 
нэхъыщхьэу къалэн 
 къащищIахэм ящыщ 
зыуэ КIуэкIуэ Казбек 
 къигъэ лъэгъуащ респуб-
ликэм и цIыхухэм я хэ-
хъуэр нэхъыбэ щIыным 
гулъытэ зэрыхуэщIып-
хъэр. ЩIыналъэм и Iэ-
тащ хьэм  къыхигъэщащ 
2021 гъэм ирагъэжьауэ 
щыта Iуэхум, бюджет Iэ-
натIэм пэрытхэм я ула-
хуэр къэIэтыным, мы 

илъэсми къызэрыпащэ-
нур. ШыщхьэуIум и 1-м 
щегъэжьауэ бюджет Iэ-
натIэм и лэжьакIуэхэм я 
улахуэм иджыри процен-
ти 10-кIэ хагъэхъуэну я 
мурадщ.

КъБР-м и Правительст-
вэм и УнафэщI Му суков 
Алий жиIащ бюджет 
IуэхущIапIэхэм я лэ-
жьакIуэу мин 40-м щIи-
гъум я улахуэхэр нэхъы-
бэ зэрыхъунур. А Iуэхум 
къызэщIрагъэу быдэнущ 
узыншагъэр хъу мэным-
кIэ IэнатIэм и лэ жьакIуэ 
2500-рэ, егъэ джэ ныгъэм 
- 2384-рэ, щэн хабзэм, 
хъыбарегъащIэ  Iэна-
тIэхэм - 1461-рэ, физиче-
скэ щэнхабзэмрэ спор-
тымрэ - 1059-рэ, къэрал 
къулыкъущIапIэхэм - 
1600-рэ, мафIэсгъэун-
кIыфI IэнатIэм - 650-рэ, 
Къалэн куэд щагъэзащIэ 
центрым и Iэ щIагъэлIу - 
557-рэ, ветеринару -                
520-рэ, нэгъуэщIхэри. 
Къищы нэмыщIауэ, нэ-
гъуэщI Iэмалхэри къа-
гъэсэбэпурэ, бюджет 
мылъкум къыхэкIыу 
 егъэ джэныгъэ IэнатIэм и 
лэжьакIуэ 20177-м я ула-
хуэхэм худыщIагъунущ. 
Мы гъэм а псоми тра-
гъэкIуэдэну хухаха сом 
мелуан 900-р республикэ 
бюджетым къыщыгъэ-
лъэгъуащ. АдэкIэ 2025 
гъэ пщIондэ, илъэс къэс, 
а мылъкур бюджетым 
къыхалъытэурэ екIуэкIы-
нущ.

Мусуковым ягу къигъэ-
кIыжащ абы и лъэны-
къуэкIэ я Iуэхур зэте-
гъэпсыхьауэ зэрекIуэ-
кIым и фIыгъэкIэ респуб-
ликэм и цIыхухэм яIэ 

хэхъуэр илъэс ещанэ 
 хъуауэ нэхъыбэ зэры-        
хъур. «Абы ипэкIэ, 2014 
гъэм щегъэжьауэ, жыла-
гъуэм къабзэу къаIэры-
хьэ мылъкур щыхэхъуэ 
къэхъуакъым», - къыхи-
гъэщащ премьер-мини-
стрым. Нэгъабэ жыла-
гъуэм яIа хэхъуэмкIэ 
Къэбэрдей-Балъкъэрыр 
Урысей Федерацэм щы-
пэ рыт хэгъэгухэм ящыщ 
зыуэ щытащ. 2023 гъэм и 
япэ илъэс ныкъуэми  зи-
хъуэжакъым. Апхуэдэу 
абы къигъэлъэгъуащ жы-
лагъуэм я хэхъуэр нэ-
хъыбэ зэрыхъуар цIыху 
щхьэхуэхэм социальнэ и 
лъэныкъуэкIэ зэрызыщIа-
гъакъуэми зэрелъытар. 
«Апхуэдэ дэIэпыкъуны-
гъэм и фIыгъэкIэ цIыхур 
псэун щхьэкIэ зыхуэны-
къуэу къэралым игъэува 
ахъшэм хуэдиз къы зы-
Iэры мыхьэхэм я бжыгъэр 
илъэситIым къриубыдэу 
нэхъ мащIэ хъуащ: про-
цент 24,2-рэ хъууэ щытати, 
процент 16,4-м нэсащ», - 
жиIащ Мусуковым.

ЗэIущIэм щытепсэлъы-
хьащ лъэпкъ проект-
хэмрэ къэрал програм-
мэхэмрэ зэрагъэзащIэм: 
блэкIа мазитхум ира-
гъэкIуэкIа лэжьыгъэхэм 
япкъ иткIэ, ди щIына-
лъэм къэралым етIуанэ 
увыпIэр щиIыгъщ - про-
цент 99,79-кIэ а Iуэхум 
ехъулIащ. Къищы нэ мы-
щIауэ, и гугъу ящIащ цIы-
хухэр хущхъуэкIэ къы зэ-
гъэпэщыным трагъэкIуа-
дэ мылъкум хэгъэхъуэн 
зэрыхуейм, республикэм 
и псэупIэ-коммунальнэ 
ком плексыр къызэрыгъэ-
щIэ рэщIэжыпхъэм.

Урысейм и лIыхъужьхэу Гаджимагомедов Нурмагомед-рэ 
Тэмазэ Тимуррэ я фэеплъхэр Къэбэрдей-Балъкъэрым ща-
гъэуващ. 

 КъБР-м и Iэтащхьэ КIуэкIуэ Казбек хэтащ я къулыкъур 
 лIыгъэ яхэлъу зэрахьэу дзэ Iуэху хэхам хэкIуэда, Урысейм и 
лIыхъужьхэу Гаджимагомедов Нурмагомедрэ Тэмазэ Тимур-
рэ фэеплъ щыхуагъэува дауэдапщэм. 

ЗауэлIхэм я цIэхэр фIащащ Къэбэрдей-Балъкъэрым и 
щыхьэр Налшык и уэрам зырызым. Гаджимагомедов Нур-
магомед и цIэр зэрихьэнущ «Центральная» уэрамым, Тэма-
зэ Тимур ейр - «Театральная» цIэр иджыри къэс зезыхьэу 
щытам. 

Фэеплъ митингым хэтащ къэрал къулыкъущIэхэр, дзэм и 
лэ жьакIуэхэр, лIыхъужьхэм я благъэхэмрэ Iыхьлыхэмрэ. 
ЦIыхухэм  щIэрыщIэу ягу  къагъэкIыжащ  щIыналъэм зи 
 пщIэр щылъагэ щIалэхэм зэрахьа лIыгъэхэр.

Кавказ къэзакъ полкым хыхьэ, 247-нэ гвардие десант  ротэм 
и командир, лейтенант нэхъыжь Гаджимагомедов Нурма-
гомед Урысейм и Президентым и УнафэкIэ Урысейм и ЛIы-
хъужь цIэр  дунейм ехыжауэ хуагъэфэщауэ щытащ 2022 гъэм 
и гъатхэпэм. Ар 1996 гъэм фокIадэм и 29-м Дагъыстэным хы-
хьэ Южно-Сухокумск къалэм къыщалъхуащ. 2012 гъэм 
щегъэ жьауэ УФ-м и дзэм хэту къулыкъу ирихьэкIырт. Дзэ 
IуэхукIэ Сирием тIэунейрэ щыIащ, медаль зыбжани 
къыхуагъэ фэщащ. Дзэ Iуэху хэхам зэрыщIадзэу, япэу абы 
кIуахэм язт Нурмагомед. Десантыдзэм щыщ зауэлI гупыр 
бжыгъэкIэ езыхэм нэхърэ нэхъыбэ бийм щыIущIэм, уIэгъэ 
хьэлъэхэр зэры телъым хуэдэу, щIалэр псэемыблэжу абыхэм 
япэщIэтащ, зы лагъым фIэкIа къыхуэмынэжыху. Иужьрей 
гранатэмкIэ езым зыкъигъэуэжри, бийхэм ящыщ зыбжани 
здихьащ. Гаджи магомедов Нурмагомед зэманкIэ Налшык 
щыпсэуащ. Къэбэрдей-Балъкъэрыр и етIуанэ унэу къи-
лъытэрт, Iуащхьэмахуи дэкIат. Ар щыпсэуа уэрамым абы и 
цIэр дяпэкIэ зэрихьэнущ. 

Фэеплъ пэкIум хэтащ Дагъыстэным къикIа хьэщIэхэр. 
КIуэкIуэ Казбек абдежым щыжиIащ: «Нобэ ди щIалэхэм 
 лIыгъэ яхэлъу ди Хэкур яхъумэ. Абыхэм язт Нурмагомед. Абы 
и цIэр игъащIэкIи Урысейм и тхыдэм къыхэнэнущ, къыдэ-
кIуэтей щIэблэм щапхъэу хуагъэуву». 

Хьэуа десантыдзэм хыхьэ, 76-нэ «Шторм» зауэлI гупым я 
командир, капитан Тэмазэ Тимур УФ-м и Президент Путин 
Владимир и УнафэкIэ 2022 гъэм и дыгъэгъазэм къы-
хуагъэфэщащ Урысейм и ЛIыхъужь цIэ лъапIэр, езыр ду-              
нейм ехыжауэ. Тэмазэ Тимур 1990 гъэм жэпуэгъуэм и 25-м 
КъБР-м щыщ, Прохладнэ щIыналъэм хыхьэ Къэрэгъэш 
 къуажэм къыщалъхуащ. 2008 гъэ лъандэрэ УФ-м и дзэм хэту 
къулыкъур ирихьэкIырт. Сирием щыIэу, дунейпсо щIэпхъа-
джащIэхэм япэщIэтащ. 2022 гъэм мазаем и 22-м щегъэ-
жьауэ, Тэмазэ Тимур езым и гупым и гъусэу дзэ Iуэху хэхам хэ-
тащ. ФокIадэм и 11-м Костромкэ къуажэм деж щекIуэкIа 
зэхэуэм уIэгъэ щыхъуауэ, Тимур зауэ губгъуэм кърахыжри, 
дзэ-транспорт кхъухьлъатэкIэ тылым щыIэ госпиталым                     
яшауэ щытащ. ЩIалэм телъ уIэгъэхэм къахуемыгъэлу, фо-
кIадэм и 17-м илIыкIащ. 

 Тэмазэ Тимур и Iыхьлыхэм защыхуигъазэм, КIуэкIуэ Казбек 
жиIащ: «Гу лъытапхъэщ Урысейм и лIыхъужьхэм я фэеплъ-
хэр Урысейм и махуэм зэрыдгъэувым. Тимур хуэдэ щIалэ-          
хэр къэралым щIэгъэкъуэну егъуэт гугъуехьыпIэ щихуэкIэ, 
ахэрщ  къыкIэлъыкIуэ щIэблэр къэзыхъумэр. И гъащIэр 
кIэщIу къыщIэкIами, Тимур ар цIыхухэмрэ къэралымрэ 
 папщIэ итащ. Дэ дрогушхуэ ди ЛIыхъужьым». 

Республикэм и УнафэщIым фIыщIэшхуэ яхуищIащ Гаджи-
магомедов Нурмагомедрэ Тэмазэ Тимуррэ хуэдэ бын зыгъэ-
сэфа адэ-анэхэм. 

 Фигу къэдгъэкIыжынщи, дэ иджыри Урысейм и зы ЛIы-
хъужь диIэщ - Боташев Къэнэмэт Хъусей и къуэр. Проект 
хьэзырым ипкъ иткIэ, абы и цIэр фIащынущ иджыпстукIэ 
ухуэныгъэ лэжьыгъэхэр щекIуэкI, Налшык и «КъуэкIыпIэ» 
хьэблэм и уэрамхэм я зым. 

Къэбэрдей-Балъкъэр Республикэм щып-
сэухэу пщIэ зыхуэсщIхэ! 

Урысейм и махуэмкIэ сынывохъуэхъу!
Дэтхэнэ зыри ди Хэкумрэ абы и тхыдэм-      

рэ быдэу псэкIэ дызэрыпыщIам и щыхьэту 
 къоув  мы  махуэшхуэр.  Абы дигу къегъэ-
кIыж ижь-ижьыж лъандэрэ зэIэпах, ди Хэ-
кум лъабжьэрэ щIэгъэкъуэнрэ хуэхъу         
хьэлхэу хэкупсэу ущытыным, уи къэралыр 
фIыуэ плъагъуным, зэкъуэтыныгъэм я уа-
сэр къыбгурыIуэу, ущалъхуа щIыналъэм 
ухуэпэжыным и лъапIагъыр. Нобэ ди къэ-
ралыр зэманым и нэщэнэ хъуа лъэпощхьэ-
по абрагъуэхэм япэщIэтщ. Илъэс мин бжы-
гъэ кIэрэ къызэринэкIа и тхыдэм хуэфа-
щэу, Урысейр и пщIэр лъагэу а щытыкIэми 
къызэрикIынум шэч къытесхьэркъым. Ар 

КъБР-м и Iэтащхьэ КIуэкIуэ Казбек 
лэжьыгъэ IуэхукIэ IущIащ «Фэтэр 
куэду зэхэт унэхэр зехьэнымкIэ щIы-
налъэ оператор» фондым и унафэщI 
Кулиев Мустафир.

ЗЭХУЭСЫМ щытепсэлъыхьащ илъэс 
блэкIам фондым иригъэкIуэкIа лэ-
жьыгъэмрэ къапэщылъ къалэнхэм- 
рэ. 

- 2021 - 2022 гъэхэм республикэм зэ-
Iузэпэщ щащIащ фэтэр куэду зэхэт   
уни 126-рэ. Дызэрыт илъэсым иджыри 
90 зэрахьэнущ, - жиIащ Кулиев Муста-
фир. Лэжьыгъэм кIуэ пэтми зэрызиуб-
гъунури къыхигъэщащ. 

2022 гъэм и кIэм КъБР-м и Iэтащ-
хьэм и унафэкIэ республикэм и мылъ-
кум къыхэкIыу лифт мылэжьэж куэд 
щахъуэжащ. 2023 гъэр имыух щIыкIэ 
иджыри лифт 45-рэ зэрахъуэкIын 

 хуейщи, абыхэм ящыщу 15-м лэжьэн 
щIадзакIэщ. Абы и фIыгъэкIэ зрагъэ-
хъулIэфащ фэтэр куэду зэхэт унэхэр 
зыхуэныкъуэ нэгъуэщI зэхъуэкIыны-
гъэхэри. Псалъэм папщIэ, унащхьэ  
 хъуэжынымрэ инженер Iэмэпсымэ-
хэм я лэжьэкIэм кIэлъыплъынымрэ. 
ЗэIущIэм хэтахэм гу лъатащ псэупIэ-
коммунальнэ Iуэхухэм къалэн куэд 
къызэрагъэувым. КIуэкIуэ Казбек уна-
фэ ищIащ унэ зэрахьэхэм лэжьы-          
гъэр щезыгъэкIуэкIхэм я нэIэ трамы-
гъэкIыну, абы щыпсэухэм япэIэщIэ 
 замыщIыну. КъинэмыщIауэ, КъБР-м и 
УнафэщIым фIэигъуэщ къалэр псэу-
пIэ тынш щIыным теухуауэ ирагъэ-
кIуэкI лэжьыгъэхэр зэуIуу къызэдащ-
тэныр: унэр щызэрахьэкIэ, пщIантIэри 
зыхуей хурырагъазэ. А лъэныкъуэм- 
кIэ къалэ унафэщIхэм ядэлэжьэн           
хуейщ. 

Псори
дызэпызыщIэ бзэ

АДЫГЕЙ. Хабзэ зэрыхъуауэ, 
мэкъуауэгъуэм и 6-м ди къэра-
лым щагъэлъапIэ Урысыбзэм и 
махуэр. Адыгейм и Iэтащхьэ 
Къум пIыл Мурат зэрыжиIащи, 
ар урыс усакIуэ, прозаик, дра-
матург цIэ рыIуэ, иджырей уры-
сыбзэм и лъабжьэр зыгъэ-
тIылъа Пушкин Александр къы-
щалъхуа махуэм зэрытрагъэ-
хуам мыхьэнэ иIэщ.

- УРЫСЫБЗЭР Урысей Федера-

          Гуапагъэрэ
фIыщIэкIэ гъэнщIат

Жылагъуэ

ди Хэкум дэнэ лъэныкъуэ-
кIи къыщыхулъыкъуэкIа 
гъэу  нэхуныгъэ къызэрымы-
кIуэхэм ди цIыхухэр къамы-
гъэланджэжу къэрал уна-
фэщI хэм я жыIэ зэрыщIэт-
ри. Апхуэдэу зэрыщытыр, 
дауи, шэсыпIэщ Хэкур къы-
къуэкIа лъэпощхьэпохэм зэ-
рыпэлъэщынымкIи пщIэи 
щхьэи иIэу къэралым и эко-
номикэр нэхъри ефIэкIуа 
зэрыхъунумкIи. 

Нобэ мыбдежым дэ щы-
догъэлъапIэ республикэм, 
зэрыщыту къатщтэмэ, къэ-
ралышхуэм адэкIи лъэба-
къуэфIхэр зэдачынымкIэ зи 
ехъулIэныгъэхэр щхьэпэу 
къа лъыта цIыхухэр.

Пэжыр дунейм къытегъэ-
хьэнымкIэ, жылагъуэр зэ-
пIэ зэрыту щыгъэтынымкIэ 
къалэн пыухыкIахэр зыгъэ-
защIэхэм лъэхъэнэкIэрэ ха-
бжэ хъыбарегъащIэ IэнатIэ-

хэм я лэжьакIуэхэри. Абы-
хэм ящыщ зыбжанэми 
 тыгъэ лъапIэ нобэ яхуэт -
щIынущ, - жиIащ республи-
кэм и Iэтащхьэм. 

И пэублэ псалъэм иужь кIэ 
КIуэкIуэ Казбек цIыху зыб-
жанэм УФ-м и Президентым 
и Iэ зыщIэдза, мыд рейуэ 
цIыху 40-м щIигъум КъБР-м 
и Iэтащхьэм и Iэ зыщIэлъ 
тыгъэ лъапIэхэр яритащ. 

Зи гугъу тщIы зэIущIэм 
щагъэпэжахэм ящыщщ 
зыпэрыт IэнатIэм илъэс 
бжы гъэфI хъуауэ пэжу 
бгъэдэт икIи щехъулIэу           
къалъыта лэжьакIуэхэу 
 «КъБР-Медиа» къэрал-кIэ-
зонэ IуэхущIапIэм и «Адыгэ 
псалъэ» газетым и къуда-
мэм и редактор Къумахуэ 
Аслъэн (сурэтым), «Горян-
ка» газетым и корректор По-
гореловэ Иннэ, «Кабардино-
Балкарская правда» газе-
тым и къудамэм и редактор 
Моттаевэ Светланэ сымэ. 

«Къэбэрдей-Балъкъэрым 
щIэныгъэхэмкIэ щIыхь зиIэ 
и лэжьакIуэ» цIэ лъапIэр 
фIащащ Адыгэ Республи-
кэм и къалащхьэм дэт къэ-
рал университетым Зэ фIэ-
хыпхъэ Iуэхугъуэхэм телэ-
жьэ нымкIэ щыIэ щIэныгъэ-
къэхутакIуэ институтым и 
унафэщI Хъунэгу Рашид. Ар 
къыщыпсалъэм къыхигъэ-
щащ республикитIым я 
еджапIэ нэхъыщхьэхэр зэ-
ры зэдэлажьэр, къинэ мы-
щIауэ, адыгэхэм ди зэдай 
щэнхабзэр хъумэным, абы 
адэкIи зегъэужьыным, 
щIэб  лэщIэм ар къегъэ-
цIыхуным зэрызэдегугъур, 
езы Хъунэгум ди хэгъэгум и 
Iэтащхьэм къыбгъэдэкIыу 
цIэ лъапIэ зэрыфIащар зэ-
ригуапэр. 

 ЛУЦЭ СулътIан.

ЛIыхъужьхэм я
фэеплъхэр ягъэуващ

Зэкъуэтыныгъэр зи дамыгъэ

уи фIэщ ящI лъэпкъ куэду зэхэт ди 
цIыхубэм къэралым и Президент Путин 
Владимир и унафэ псори зэрыдаIыгъми, 
Хэкур хъумэн  къалэн лъапIэр нэгъэсауэ 
зыгъэзащIэ УФ-м и дзэм иригъэкIуэкI 
лэжьыгъэхэми. 

Си лъахэгъу лъапIэхэ! Дэ къэралышхуэ 
 дахащэм дыщопсэу. Абы и къэкIуэнур зэры-
хъунур зэлъытар дэращ. Зэкъуэшыныгъэ 
быдэр ди Iэпэгъуу, Урысейм зэгурыIуэу щы-
зэдэпсэу цIыхубэр гугъуехь псоми дызэрып-
хы кIыфынум, ди Хэкур ефIэкIуэн папщIэ 
къытхуагъэув къалэн псори зэрытхуэгъэзэ-
щIэнум шэч къытесхьэркъым. 

Гурэ псэкIэ сынывохъуэхъу узыншагъэ бы-
дэрэ ехъулIэныгъэрэ фиIэну, фIы псори 
къывэуэлIэну!

Къахьа ехъулIэныгъэхэм икIи илъэс
куэд хъуауэ хьэлэлу зэрылажьэм

папщIэ

Къэбэрдей-Балъкъэр Республикэм и 
ЩIыхь тхылъыр етын

Шевченкэ Юрий Василий и къуэм - 
Къэбэрдей-Балъкъэр Республикэм Эко-
номикэ, жылагъуэ шынагъуэншагъэмкIэ и 
советым и секретарым и къуэдзэм - Къэ-
бэрдей-Балъкъэр Республикэм и Iэтащ-
хьэм и Администрацэм шынагъуэнша-
гъэмрэ хабзэр къызэгъэпэщынымрэ япы-
щIа IуэхухэмкIэ и управленэм и уна-
фэщIым;

ЦIэ лъапIэхэр яфIэщын:
«Къэбэрдей-Балъкъэр Республикэм 

щIыхь зиIэ и артист» 
Дер Мухьэмэд Iэмырбэч и къуэм - 

«Къа фэмкIэ «Кабардинка» къэрал акаде-
мие ансамбль» къэрал кIэзонэ IуэхущIа-
пIэм и балетым и артист пашэм,

Къэбэрдей-Балъкъэр Республикэм и къэрал дамыгъэхэр етыным и IуэхукIэ

Къэбэрдей-Балъкъэр Республикэм и 
Iэтащхьэм и Указ

«Къэбэрдей-Балъкъэр Республикэм 
щIыхь зиIэ и дохутыр»

Мэкъуауэ Масирэт ДжэбрэIил и  пхъум 
-  КъэхъукъащIэ къызэрымыкIуэхэм хэ-
хуахэм медицинэ дэIэпыкъуныгъэ икIэ-
щIыпIэкIэ етыным хуэгъэпса Къэбэрдей-
Балъкъэр центр» узыншагъэр хъумэ-
нымкIэ къэрал бюджет IуэхущIапIэм ме-
дицинэ дэIэпыкъу ныгъэ псынщIэмкIэ и 
доху ты рым,

«Къэбэрдей-Балъкъэр Республикэм 
щIыхь зиIэ и экономист»

Къалмыкъ Алим Пщызэбий и къуэм - 
Къэбэрдей-Балъкъэр Республикэм Мэ-
къумэш хозяйствэмкIэ и министерствэм и 
финанс-экономикэ департаментым и 
унафэщIым,

«Къэбэрдей-Балъкъэр Республикэм 
щIыхь зиIэ и юрист»

Кучуков Олег Мэхьмуд и къуэм - Къэ-
бэрдей-Балъкъэр Республикэм и Суд Нэ-
хъыщхьэм и судыщIэм.

Къэбэрдей-Балъкъэр Республикэм и Iэтащхьэ               КIУЭКIУЭ Казбек
Налшык къалэ,
2023 гъэм мэкъуауэгъуэм и 12-м
№56-УГ

Хэхъуэнущ улахуэм проценти 10-кIэ

ПщIантIэхэри унэхэм къакIэрымыхуу

цэм ис лъэпкъхэр зэкъуэзыгъэу-
вэщ, зэпызыщIэщ, ди къэралым 
и джэлэсщ, щIэныгъэм, диплома-
тием зэрыщызэпсалъэщ. Тпэ-
гъунэгъу хамэ хэкухэми ар я къэ-
ра лыбзэхэм щыхуагъадэ, Уры-
сеймрэ СНГ-мрэ щыпсэухэр 
 со циальнэ-щэнхабзэ, егъэ  джэ-
ныгъэ-щIэныгъэ, экономикэ, нэ-
гъуэщI IэнатIэхэми щызэпищIэу, - 
къыхигъэщащ Адыгейм и Iэта-
щхьэм. 

КъумпIыл Мурат и псалъэхэм 
ды щIигъужащ урысыбзэр ар 
зыIурылъ цIыхубэм я щэнхабзэм, 
тхыдэм, хабзэм я хъугъуэфIы-
гъуэу зэры щы тыр, лъэпкъ куэдым 
щыщхэр щы зэдэпсэу ди къэра-
лым и псэкупсэ щIэиным хэлъ хьэ-
ныгъэшхуэ зэры хуи щIыр. 

Дзэ Iуэху хэхам хэтхэм 
зыщIагъакъуэ

КЪЭРЭШЕЙ-ШЭРДЖЭС. Уры-
сейм иригъэкIуэкI дзэ Iуэху хэхам 
хэтхэм КъШР-м и Iэтащхьэ Темре-
зов Рашид и унафэкIэ хурагъэ-
шащ зэфэн псы тонни 9. Ар мэхъу 
литритху зэрыхуэ птулъкIэ 1680-
рэ. 

IУЭХУ щхьэпэр къызэгъэпэ-
щыным хэтащ УФ ФедерацэмкIэ               
и Советым Зыхъумэжыныгъэмрэ 
шы нагъуэншагъэмкIэ и комите-
тым и унафэщI Бондарев Вик-
тор,  Къэ рэшей-Шэрджэсым 
къыбгъэ дэкIыу ФедерацэмкIэ 
Советым хэт сенатор Къэзано-
къуэ Кърым, «Уры сей зэкъуэт» 

партым и щIыналъэ къудамэр. 
Дзэ къулыкъур езыхьэкIхэмрэ 

абыхэм я унагъуэхэмрэ защIэгъэ-
къуэным хуэунэтIауэ ялэжьхэм 
хыхьэу, щIыналъэм и Iэтащхьэ Тем-
резов Рашид  и унафэкIэ илъэс 
кIуам и мазаем щыщIэдзауэ гума-
нитар дэIэпы къуныгъэ 60-рэ хура-
гъэшащ, псори зэхэту тонн 635-рэ 
къызэщIиубыдэу.  

Къыхэгъэщыпхъэщ, СВО-м хэт-
хэр дэIыгъыныр цIыхубэ програм-
мэм зэрыхагъэхьар. Ар ехьэлIащ 
гуманитар пщэрылъхэу, апхуэдэуи 
социальнэ программэхэмрэ жэр-
дэмхэу дзэ Iуэху хэхам щыщIидза 
махуэхэм щегъэжьауэ «Урысей зэ-
къуэт» партым   зэфIигъэкIхэм.   

УЭРДОКЪУЭ  Женя. 

КъБР-м и Iэтащхьэ  КIуэкIуэ Казбек Урысейм и махуэм хуэгъэза и хъуэхъу

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ



Дунейм
щыхъыбархэр

Узыншагъэ

«Кавказ Ищхъэрэ МВЛ» къэрал 
IуэхущIапIэм хъыбар къызэры-
дигъэщIамкIэ, кранхэм къиж псы 
дызэфэхэр сыт хуэдэу егугъуу 
ямыгъэкъабзэми, сакъын зэры-
хуейр зыщыдгъэгъупщэ хъуну-
къым, сыту жыпIэмэ, уз зэрыцIа-
лэхэм я процент 80-р къыщежьэр 
псырщ.

 АБЫ хэлъынкIэ мэхъу цIыхум и 
узыншагъэм зэран хуэхъу бакте-
рийхэр, щхъухь пкъыгъуэхэр, ви-
русхэр.

- Дызэфэ, къэдгъэсэбэп псым и 
къабзагъэр дэ езыми, мащIэу нэхъ 
мыхъуми, къытхуэхутэнущ. Пса-
лъэм папщIэ, краным къидгъэжа 
псыр утхъуауэ, фIеифэу, мэ 
 щыууэ, кIэнтхъ иIэу щытмэ, абыхэм 
языхэзми къыбжаIэ ар зэрымы-
къабзэр. Апхуэдэ къэхутэныгъэ-
хэм псым и щытыкIэ псоми, дауи, 
ущигъэгъуазэркъым, усакъын зэ-
ры  хуейм гу лъыуигъатэ къудейуэ 
аращ, - жиIащ «Кавказ Ищхъэрэм 
и щIыналъэзэхуаку ветеринар ла-
бораторие» IуэхущIапIэм къэхутэ-
ны гъэ хэмкIэ и лабораторием и ин-
женер-химик ЛIыхъугу Анжелэ.

Псым хэлъ гъущI пкъыгъуэр зы-
тетын хуей мардэм фIишынущ, 
бжьамийхэм я зэхъуэкIыгъуэр къэ-

Накъыгъэм иубла уэл-
банэм мэкъуауэгъуэми 
пещэ, апщIондэху удз 
ежьужьри докIей, Нал-
шык и коммунальнэ 
 хозяйствэхэм я лэ жьа-
кIуэхэр лъэ щIэ мы хьэу. 
Къалэкум удзыр къы-
зэрыщахрэ куэд мы щIа 
пэтми, лъэс зекIуа пIэ-
хэм, жыг лъабжьэхэм 
фэ тэр куэду зэхэт унэхэм 
я бжэIупэхэм щIэрыщIэу 
къыщызэщIэрыуэжащ.

ТЕХНИКЭХЭМКIЭ зэ-
щIэу зэдауэ удзыр пызы-
уп щI хэр пщэдджыжьым 
щыщIэдзауэ пшапэр зэ-
хэуэ ху ди щыхьэрым и 
щIыпIэ псоми щыплъа-
гъунущ. Илъэс блэкIахэм 
къащ хьэщыкIыу, мы гъэм 
гъэсыныпхъэкIэ лажьэ 
«шэмэджхэр» зыIыгъхэм 
цIыхубз куэд къахыхьащ. 
Ахэр зыгъэлажьэхэм 
 къы  зэрыджаIамкIэ, цIы-
хухъуIэр къаймэщIэкI 
 хъуащ Урысейм иригъэ-
кIуэкI зауэ Iуэху хэхам зэ-
ры щIи дзэрэ. Ахъшэ къэ-
зы лэжьыну хуей цIыхубз-

ЦIыху нэхъыбэ ныкъуэдыкъуэу къэ-
зыгъанэ е зэрылIыкI узыфэхэм 
ящыщщ инсультыр. Ар къы щып лъэ-
щIыхьэнур къызэрыпхуэщIэн зы Iэ-
мали щыIэкъым, ауэ и чэзум «къэп-
лъытэрэ», инсульт къызэуар сы ма-
джэ щым нэхъ псынщIэу нэбгъэсмэ, 
къелынри, бэIутIэIуншэу къи кIынри 
хэлъщ. Къыхэгъэщыпхъэщ иужьрей 
зэманым инсультыр «щIалэ» зэры-
хъуар, ныбжьым емы лъытауэ, псоми 
зэрахуэлъэр икIи ар зэфIыкIхэм я 
бжыгъэр процент 30-кIэ зэрыхэхъуар. 

УРЫСЕЙР къапщтэмэ, дакъикъэ  къэс 
зыгуэрым инсульт къоуэ, абыхэм ящы-
щу процент 15 - 30-р къызэфIэувэ-
жыркъым. Сыт-тIэ, ар зищIысыр, сыт 
къызыхэкIыр, дауэ къызэрыпцIыхунур? 
Дауэ инсульт хъуа цIыхум узэ ры дэ-
Iэпыкъунур?

КIэщIу жыпIэмэ, лъынтхуэм кIэрищIэ 
лъы пцIам (тромб) щыщ къыкIэрыкIрэ 
абы щхьэ куцIым лъы зэрыдэкIуей 
лъынтхуэхэм ящыщ IуищIэмэ е лъынт-
хуэ гуэр зэпычарэ, лъыр щхьэ куцIым 
лъэмыIэсыжмэ, инсульт хъуащ жаIэ. 
Щхьэ куцIыр лэжьэн папщIэ зыхуэ-
ныкъуэ лъышэмрэ (кислородымрэ) 
глю козэмрэ апхуэдэхэм деж къыIэ ры-
хьэр къым. Щхьэ куцIыр дакъикъэ 
 бжы гъэкIэ «мэжэлIа» нэужь, ар зэры-
зэп кърылъ налъэхэр хуэм-хуэмурэ 
 холIыкI. Ар къэпщIэнущ цIыхум и бзэр 
зэрыхъэмэ, къимыкIухьыжыфу и пIэ 
инамэ, укъимыцIыхуж хъуамэ, и нэм 
тэмэму имылъагъужмэ, зэблэплъы кI-
мэ. 

Иубыда лъынтхуэм и инагъым 
елъытауэ, инсультыр мащIэу е куэду 
 къеуэнущ цIыхум. Абы елъытауэ, цIыхур 
е яхуогъэхъуж, е пIэрыхэнэ мэхъу, е зан-
щIэу малIэ. А ягъэхъужахэри зэры щы-
та дыдэу зэфIэувэжыркъым, атIэ я 
 щIэ лъэныкъуэр къыдэмыбзу, тэмэ му 
 мып сэ лъэжыфу, я гъутхьэпсыр яхуэ-
мыу быдыжу къонэ. 

Инсультыр къызэрыкIэщIэзэрыхьар 
езы цIыхум къищIэнущ и щхьэр  уна зэмэ, 
къимыкIухьыжыфу и лъэр зэ ры нэмэ, 
псэлъэну къыхудэмышеймэ е зыхуейр 
зэпимыщэфмэ, и щIэлъэны къуэр е и Iэ- 
и лъэр къыдэмыбзыжмэ, и нэр щыун-
кIыфIыкIмэ, зэуэ и щхьэр къэузмэ. 

Урысей ФССП-м и управленэу 
 КъБР-м щыIэм щекIуэкIащ са бий-
хэм я хуитыныгъэр хъумэным теу-
хуа, «Суд приставхэр - сабийхэм» 
уры сейпсо Iуэхум хуэгъэпса бри-
финг.

CАБИЙХЭМ я хуитыныгъэхэр хъумэ-
ным  ехьэ  лIауэ илъэсыр къызэрихьэрэ 
зэфIагъэкIахэм щы теп сэлъыхьым, 
Уры сейм и суд приставхэм я федера-
льнэ къулыкъум и  уп равленэу КъБР-м 
щыIэм и уна фэщI - Къэбэрдей-Балъ-
къэр Республикэм и Суд пристав нэ-
хъыщхьэ Бауаев Ахъмэт жиIащ абы 
теу хуа Iуэху щхьэпэ куэд зэрыра-
гъэкIуэкIыр, республикэм и жы л агъуэ, 
щэнхабзэ лэжьакIуэхэр ящIыгъуу. Са-
бийхэр хъумэным и  дунейпсо махуэм 
ирихьэлIэу Уп равленэм и лэжьакIуэхэр 
щыIащ Сабий унэм икIи абы и гъэсэн-
хэр ягъэгуфIащ. 

- Гулъытэ хэха худощI гъэсэныгъэм, 
щIалэгъуалэм ядэлэжьэным. Иджы-
благъэ щыIащ «Хрустальные звез-
дочки» зэпеуэр икIи абы и  щIыналъэ 
Iыхьэм къыщыхэжа ныкIахэм къэ  рал-
п со утыкур къа поплъэ. «Хабзэхъумэ 
ныбжьыщIэ» урысейпсо зэхьэзэхуэм 
щытекIуащ ди лэжьакIуэхэм я са-
биитI. Абыхэм къратащ тенджыз фIы-
цIэ Iуфэм  Iут «Орлёнок» сабий центр 
цIэ  рыIуэм зэрыкIуэну тхылъ, - жиIащ 
управленэм и унафэщIым. 

Хабзэ дахэ хъуауэ, дунейм и дэнэ 
щIыпIи сабийхэм папщIэ къы щы зэ ра-
гъэпэщ зэхыхьэ гъэщIэгъуэнхэр, ахэр 
ягъэгушхуэ. Псом хуэмы дэу апхуэдэ 
гулъытэ хуэныкъуэщ щытыкIэ гугъум 
къихутахэр. Респуб ликэм и суд прис-
тавхэри хэтщ псапащIэ Iуэхухэм. 

Сурэт щIынымкIэ сабийхэмрэ ныб-
жьы щIэхэмрэ папщIэ къызэрагъэ-
пэ ща «Нартхэм я хъугъуэфIыгъуэ» 
дунейпсо фестиваль-зэпеуэм хы-
хьэу иджыблагъэ ирагъэкIуэкIащ 
Налшык - Москва - Санкт-Петербург - 
Минск арт-марафоныр. Абы теу хуа 
дунейпсо конференц «Адыгэ пса-
лъэм» и хьэщIэщым зэпэIэщIэу мэ-
къуауэгъуэм и 6-м щекIуэкIащ. Абы 
хэтащ Тыркум, Испанием, Израилым, 
Белоруссием, Москва, Санкт-Петер-
бург, Ады гейм щыщхэр. 

«НАРТХЭМ я хъугъуэфIыгъуэ» арт-
проектым лъабжьэ хуэхъуащ Кав-
казым ис лъэпкъхэм я IуэрыIуатэр.      
Ди  эрэм  и  пэ къихуэ япэ, етIуанэ 
илъэс минхэм я зэблэкIыгъуэм къэу-
нэ хуа эпосыр ЮНЕСКО-м къилъытащ 
дунейпсо щэнхабзэм и хъугъуэфIы-
гъуэу. 2008 гъэм ирагъэжьа Iуэху 
щхьэпэр илъэс 15 хъуауэ ирагъэкIуэкI. 
Абы къриубыдэу проектым хэтащ 
 Урысейм, КИФЩI-м и хэгъэгухэм щы-
псэухэр, сабий художественнэ школ-
хэм щеджэхэр, сурэтыщI гъуазджэм 
дихьэх ныбжьыщIэхэр. КIуэ пэтми 
Iуэхум зрагъэубгъуащ икIи абы къы-
хашащ къэрал 28-рэ, ди лъэпкъэ гъу-
хэр нэхъыбэу щыпсэу Тыркур, Иордани-
ер, Израилыр, Сириер къызэщIиу бы-
дэу. Проектыр зи жэрдэмхэм къы-
хуагъэфэщащ УФ-м и Правительствэм и 
Къэрал саугъэтыр. КъызэщIэп къуэжмэ, 
Iуэхур зэрырагъажьэрэ абы сабий мини 
10-м щIигъу жыджэру  хэтащ. 

- Филологие щIэныгъэхэмкIэ док-
тор, профессор, КъБР-м щIэныгъэм-
кIэ щIыхь зиIэ и лэжьакIуэ, Гуманитар 
къэхутэныгъэхэмкIэ Къэбэрдей-Балъ-
къэр институтым адыгэ IуэрыIуатэм-
кIэ и секторым и щIэныгъэлI нэхъыщ-
хьэ Гъут Iэдэмрэ сэрэ нэгъабэ 
Лъэпкъхэм я унэу Москва дэтым щIэ-
ныгъэ конференц щедгъэкIуэкIащ. 
Абы щыгъуэ ХудожествэхэмкIэ Уры-
сей Академием и лицейм и унафэ-
щIым зыхуэдгъазэри,  щеджэ сабий-
хэми я зэфIэкI щагъэлъэгъуэну Iуэ-
хум къедгъэблэгъащ, - жиIащ  КъБР-м 
и цIыхубэ сурэтыщI, Гъуаз джэ хэмкIэ 
европей академием и  ака демик, 
«Нартхэм я хъугъуэфIы гъуэ» зэпеуэм 
и къэпщытакIуэ гупым хэт Бгъэжьно-
къуэ Заурбэч. - Арт-марафоным ху-
агъэхьэзыра щIэныгъэ лэ жьыгъэхэр 
зы тхылъу къыдагъэкIы жынущ, сурэт-
хэмкIэ гъэдэхауэ. Хабзэ зэрыхъуауэ, 

НыбжьыщIэхэм я хуитыныгъэр
хъумэным гулъытэ егъуэт

Сабийхэр хъумэным и дунейпсо ма-
хуэм ирихьэлIэу «Суд приставхэр - са-
бийхэм» акцэм къриубыдэу Iуэху зэ-
мы лIэужьыгъуэу бгъу ира гъэ кIуэ кIащ: 
алиментхэр егъэп шы нынымкIэ рейд-
хэр къызэрагъэпэщащ, «Добрая сре-
да» телепроектым хэтащ, хуитыны-
гъэмкIэ къудамэм и лэжьакIуэхэм 
пщIэн шэу юри дическэ дэIэпыкъу ны-
гъэ иратащ упщIэ зиIэхэм, нэгъуэщ I -
хэ ри. 

Бауаев Ахъмэт къызэрилъытэмкIэ, 
я IуэхущIапIэм и лэжьыгъэм и унэ-
тIыныгъэ нэхъыщхьэхэм язщ али -
мен т  хэр ягъэпшыныныр. Суд приста-
вхэм я федеральнэ къулы къум и упра-

вленэу Къэбэрдей-Балъ къэрым щы-
Iэм мазитхум  къриубыдэу абы 
ехьэлIауэ зэлэ жьып  хъэу щIэлъ Iуэху-
хэр 4270-рэ  хъурт, зэкIэ абыхэм ящы-
щу 3304-р и кIэм нэсакъым. Управле-
нэм щIы хуэр егъэпшыныныр зэфIех 
судым къищта унафэр гъэзэщIэным 
теу хуауэ щыIэ хабзэм тету. Алимент-
хэр тыным зыпы Iу зыдзхэм ехьэлIа уго-
ловнэ Iуэхуи 127-рэ къаIэтащ мазит-
хум къриубыдэу. Зэрыщытщи, ап хуэ-
дэхэм условнэу  хуитыныгъэр щхьэ-
щах е егъэзауэ ягъэлажьэ.

Управленэм и унафэщIым къызэ-
рыхигъэщамкIэ, законодательст вэм 
игъуэта зэхъуэкIыныгъэхэм япкъ ит-

кIэ, алимент щIыхуэм щыщ Iыхьэ 
фIэкIа зымытам уголовнэ  жэуапыр 
щхьэщахыркъым. ЩIы хуэр зытра-
гъэкIыным и гугъу пщIы мэ, шофер 
тхылъыр кърамыгъэгъэсэбэпыным 
Iуэхур щыхуэкIуэм, щIыхуэ зытелъхэм 
сом мелуан 35-м щIигъу япшынащ, 
къэралым хуиту икIын папщIэ сом ме-
луан 13 зы т рагъэкIащ. ЩIыхуэр ира-
гъэпшынын папщIэ зэрытракъузэ Iэ-
малхэм ящыщщ ямыгъэIэпхъуэ я 
мылъкумрэ транспортымрэ убыды-
ныр, банкым хэлъ я ахъшэм сабийм 
хуэ зэр хагъэкIыныр. Илъэсыр къызэ-
рихьэрэ алименту ирагъэпшынащ 
сом мелуани 148-рэ, нэгъабэ и апхуэдэ 
зэманым еплъытмэ, ар сом мелуан 
28-кIэ нэхъыбэщ.

Суд пристав нэхъыщхьэм къы-
зэрыхигъэщащи, гугъуехьхэр пы щIащ 
къэралымрэ сабий IуэхущIапIэхэмрэ я 
нэIэ зытетхэм я сэбэп хэлъу алимент-
хэр зытын хуейхэм къыIэщIахыныр. 
Адэ-анэм я къа лэнхэр зэрамыгъэза-
щIэм къыхэкIыу сабийхэр къызыIаха-
хэу щIыхуэ зытелъхэм ехьэлIахэр 158-
рэ  мэхъу. Ахэр алиментыр тыным 
 зы пыIузыдзу зызыгъэпщкIухэрщ, 
мылъ  куи хэхъуи яIэкъым, хьэулейуэ 
дэтщи. Мы зэманым  къа лъыхъуэ 
цIыху 19, лъэхъуэщхэм щыIэщ 4, ад-
министративнэ  жэуа  пым ирашэлIащ 
11, уголовнэм - 5.

IуэхущIапIэм и лэжьыгъэм мы хьэ-
нэшхуэ щызиIэхэм ящыщщ сабий зе-
иншэхэмрэ адэ-анэхэм я нэIэм щIэмыту 
къэнахэмрэ псэу пIэкIэ къы зэ гъэ пэ-
щыныр. Дызэрыт илъэсым суд унафэу 
24-рэ ягъэ зэщIащ икIи зыхуэфащэу 
къалъы тахэм фэтэрхэр иратащ. 

- Иджырей зызыужьа жылагъуэм 
хэтын хуейкъым ди къэкIуэну щIэб-
лэм темылажьэ, гухэщтыншэ цIыху-
хэр. КъБР-м щыIэ УФССП-м и гупым и 
мурадщ республикэм и къэрал 
властым и органхэм ядэ лэжьэну икIи 
балигъ мыхъуахэм я сэбэп зыхэлъ-
хэмрэ хабзэм ипкъ иткIэ я хуитыны-
гъэхэмрэ хъумэн папщIэ хэкIыпIэ псо-
ри къэгъэсэ бэ пы ным хуэхьэзырщ, - 
жиIащ республикэм и суд пристав нэ-
хъыщхьэм. 

УЭРДОКЪУЭ  Женя.

ЗэIущIэхэрНарт хъугъуэфIыгъуэр къагъэщIэрэщIэж

зэпеуэм пашэ щыхъуахэм я лэжьыгъэ 
нэхъыфIхэр щызэ хуэхьэса бгъэIэп-
хъуэ хъу художес твеннэ выставки къы-
зэрагъэпэщынущ. 

- Нарт IуэрыIуатэм дызэрыхуейм 
хуэдэу делэжьыну тхузэфIэкIыркъым, 
ди жагъуэ зэрыхъунщи. Хэкурысхэм 
ящыщу абы зи къару пэлъэщхэм фи 
зэфIэкIыр щхьэ уасэу къыдолъытэ! 
ТхузэфIэкIыр арати, адыгэ музей 
Кфар-Камэ (Израилым) къыщызэIут-
хащ. Фи Iуэху дахэ ухъу! Тхьэм фри-
гъэфIакIуэ! - жеIэ ДАХ-м и гъэзэщIа-
кIуэ гупым хэт, Кфар-Камэ и адыгэ 
 музейм и унафэщI Тхьэукъуэ Зухьер. 

- Тыркум къикIыу фIэхъус гуапэ си 
лъэп къэгъухэм фызох! Гуапэщ мы 
Iуэхур Налшык зэрыщекIуэкIыр! Нарт-
хэм мыхьэнэшхуэ щаIэщ дунейпсо 
 цивилизацэм и тхыдэм. Абы къыхэщ 
теплъэгъуэхэр къыщыгъэлъэгъуэжа 
сурэтхэр дуней псом щыпсэу ныб-
жьыщIэхэм IупщIу ди пащхьэ къызэ -
рыралъхьэр уасэншэщ, - жиIащ зэ-
дзэкIакIуэ Хъуажь Фахъри. - Тыркуб-
зэкIэ зэздзэкIа нарт хъыбархэм 
 щIэуп щIэ зэриIэр гуапэщ. Iуэху щхьэ-
пэм хэт дэтхэнэми фIыщIэ хуэфа-
щэщ. Нартхэр цIыхухэм я псэукIэр 
езыгъэфIакIуэщ, зезыгъэузэщIщи, 
псоми ди IуэрыIуатэр яхуэщхьэпэну 
Тхьэм жиIэ! Нартхэм я лъагъуэр дя-
пэкIи дунейм псом щыпхашыну, ди 
лIыхъужьхэр дэнэ щIыпIи къыща-
цIыхуну!

Гъут Iэдэм жиIащ ныбжьыщIэхэм 

лъэпкъ тхыдэр, хабзэхэр къыщагъэ-
лъэгъуа я лэжьыгъэхэм купщIэ зэ-
раIэр, нарт IуэрыIуатэр зэрыхъугъуэ-
фIыгъуэмрэ нартхэм я дунейм хэлъа 
дахагъэмрэ фIыуэ зэрыщыгъуазэр         
я сурэтхэм наIуэ къызэращIар, Кав-
казым ис лъэпкъ дэтхэнэми я эпо-         
сыр щэнхабзэ фэеплъ зэрыхъуар. 

ЩIэблэр IуэрыIуатэм щIэпIыкIы-
нымкIэ, лъэпкъ хъугъуэфIыгъуэр хъу-
мэ нымкIэ, ныбжьыщIэхэм я зэфIэ-
кIыр къэгъэнэIуэнымкIэ мы Iуэхум 
мыхьэнэшхуэ иIэщ. «Нартхэм я хъу-
гъуэфIыгъуэ» тхылъыр бзэ зэмы лIэу-
жьы гъуэу 12-кIэ зэрадзэкIащ, - жиIащ 
Адыгэ Республикэм ГъуазджэхэмкIэ         
и колледжым и егъэджакIуэ, УФ-м и 
СурэтыщIхэм я зэгухьэныгъэм хэт 
Тыртышник Надеждэ. - Илъэс 15-м 
 къриубыдэу Iуэхум зиубгъуащ, ноби 
абы зрагъэужь икIи ди са бийхэм я 
зэфIэкI адэкIи ягъэнэIуэну ди гуа -
пэщ!

Налшык къалэм и Сабий художест-
веннэ школым и унафэщI Зэхъуэхъу 
Валерэ къытеувыIащ зэгуэр я шко-
лым щеджа хъыджэбз цIыкIум - Уры-
сейм и МОСХ-м хэт, УФ-м и Прави-
тельствэм щэнхабзэмкIэ и саугъэтыр 
2012 гъэм зыхуагъэфэща худож ник-
модельер ТIажь Альбинэ и фондым-
рэ Лъэпкъхэм я унэу Москва дэт 
къэрал IуэхущIапIэмрэ Iуэху дахэр зэ-
рырагъэжьауэ щытам. Зэхъуэхъур 
псори зи жэрдэм ТIажь Альбинэ  
 ехъуэхъуащ ехъулIэныгъэ куэд иIэну. 

ЗэIущIэм хэтащ щIэныгъэлIхэр, 
 гъуазджэмрэ щэнхабзэмрэ я цIыху-
хэр, хамэ къэралхэм щыщ IэщIагъэлI-
хэр. НэгъуэщI къэралхэм щыщ щIэ-
ныгъэлIхэри конференцым и лэжьы-
гъэм зэрыхэтам абы и мыхьэнэр 
 къиIэтащ, адыгэхэм дэнэ щIыпIэ я 
псэупIэ мыхъуами, нарт IуэрыIуатэр 
зэ ращымыгъупщэр зыхэпщIэну гуа-
пэщ.

Къэпсэлъахэм жаIар къызэщIэп-
къуэжмэ, къыхагъэщащ къэралым и 
лъэпкъ хъугъуэфIыгъуэхэм зэщхьэ-
щы кIыныгъэу яIэр зрагъэпщэнымкIэ, 
ахэр хъумэнымрэ зегъэужьынымкIэ 
апхуэдэ зэхуэсхэр зэрыщхьэпэр, 
 «Нартхэм я хъугъуэфIыгъуэ» проек-
тым псынщIэу зэрызиубгъуам, лIэщIы-
гъуэ мин бжыгъэ зи ныбжь адыгэ 
эпосыр нобэм къызэрахьэсам, нэ-
гъуэщIхэми. Нэхъыщхьэу къагъэлъэ-
гъуар ди адэжьхэм ди деж къахьэ-            
са лъэпкъ хъугъуэфIыгъуэр - нарт 
эпосыр - тхъумэныр ди къалэн нэ-
хъыщхьэу къызэрынэжырщ.

Бгъэжьнокъуэ Заурбэч конферен-
цым хэтхэм къахуеджащ зэхыхьэм 
 къримыхьэлIэфа, Дунейпсо Адыгэ 
Хасэм и тхьэмадэ Сэхъурокъуэ Хьэу-
тий къигъэхьа тхыгъэм. Абы итщ 
 Кавказым ис лъэпкъ куэдым я щэн-
хабзэр къыгуэхыпIэ имыIэу нарт хъы-
бархэм зэрепхар. Лъэпкъхэм я нарт 
хъыбархэр зэрызэщхьэщыкIыр, ауэ 
нарт лIыхъужьхэр щIэблэм я щап-          
хъэу къызэрыгъуэгурыкIуэр. Лъэпкъ-
хэм я унэм и лэжьакIуэхэм, зэхыхьэр 
къызэ зыгъэпэщахэм фIыщIэ яхуэфа -
щэщ мамырыгъэмрэ зэгурыIуэны-
гъэмрэ гъэбыдэным хэлъхьэныгъэ 
 зэ ры хуащIым, лъапIэныгъэхэмрэ хъу-
гъуэфIыгъуэхэмрэ къызэрагъэ щIэ рэ-
щIэжым папщIэ. ДяпэкIи лъэпкъ 
 щэнхабзэмрэ гъуазджэмрэ я зыу-
жьыныгъэм хуэлэжьэну, я зэпыщIэ-
ныгъэхэм зрагъэубгъуну, ехъулIэны-
гъэ яIэну зэригуапэр къыхегъэщ 
 Хьэутий.

Проектыр зэдагъэзащIэ ар къыхэ-
зылъ хьахэмрэ Урысейм и СурэтыщI-
хэм я зэгухьэныгъэмрэ, УФ-м Щэнхаб-
зэмкIэ и министерствэр, КъБР-м и 
Правительствэр, УФ-м и полномочнэ 
лIыкIуэу Кавказ Ищхъэрэ федеральнэ 
щIыналъэм щыIэм и Аппаратыр я 
дэIэпыкъуэгъуу.

ТЕКIУЖЬ Заретэ.
Сурэтыр  Къарей  Элинэ  трихащ.

МащIэ къигъэщIами, куэд зыхузэфIэкIа 
цIыхущ адыгэм и еджагъэшхуэхэм ящыщу, 
икъукIэ зи лъэпкъыр фIыуэ зылъагъуу ду-
нейм тета, тхыдэ щIэныгъэхэмкIэ док-        
тор, Къэбэрдей-Балъкъэрым Гуманитар 
къэ  хутэныгъэхэмкIэ и институтым тхыдэм-
кIэ и къудамэм и унафэщIу лэжьа Къэжэр 
Валерэ.

КУЭДЫКIЕЙТ абы пщIэ хуэзыщIымрэ и 
тхы гъэхэм щыгъуазэмрэ. Ди лъэпкъ мащIэм 
дежкIэ хэщIыныгъэшхуэт апхуэдэ щIэны-
гъэлI пфIэкIуэдыныр. Дигу къэдгъэкIыжынщ, 
зы мы щIэр щыгъуазэ хуэтщIынщ Къэжэрым 
къи  гъэ щIамрэ и хузэфIэкIамрэ.

Дзэлыкъуэ  куейм хыхьэ Сэрмакъ къуажэм 
Валерэ 1949 гъэм къыщалъ хуащ. ЩIыпIэ  
школыр къиуха нэужь, 1966 гъэм Къэбэрдей-
Балъкъэр къэрал универ ситетым тхыдэмкIэ 
и къудамэм щIэтIысхьащ. ЩIэныгъэм зи гур 
хузэIуха  адыгэ  щIалэм  хузэфIэкIащ   СССР-м 
ЩIэныгъэхэмкIэ и академием, Этногра-
фиемкIэ и институтым и аспирантурэм щIэ-
тIыс хьэну. ЗэрыгурыIуэгъуэщи, лъэпкъхэр 
къы зэрыхъуар, зэрызаужьар, щыIэкIэ-псэу-
кIэу яIар зыдж щIэныгъэщ Къэжэр Валерэ 
къыхихар. ЖыпIэ хъунущ ар икъукIэ лъагъуэ 
пэж псэуху тетауэ.  

1982 гъэм абы тхыдэ щIэныгъэхэмкIэ кан-
дидат лэжьыгъэр пхигъэкIащ. Зытеухуауэ 
щытар адыгэхэм 19-нэ лIэщIыгъуэм и япэ 
Iыхьэм я псэукIарщ. Псом хуэмыдэу лъэп-
къым и дежкIэ мыхьэнэшхуэ иIэт икIи япэу 
дунейм къытехьа лэжьыгъэт «Адыгэ хасэ» 
(Налшык, 1992 гъэ), «Адыгэ лIакъуэщI» (18-нэ 
лIэщIыгъуэм лъэпкъым щIэину зэIэпахыу 
щыта щIы. Налшык 1993 гъэм къыщыдэкIа), 
«Хабзэ хъуауэ 18-нэ лIэщIыгъуэм и кIэух, 19-
нэ лъэхъэнэм и пэщIэдзэм къэбэрдейхэм я 
деж къыщекIуэкIыу щыта зэхущытыкIэхэр» 
(Налшык, 1994 гъэ) жыхуиIэхэр. Апхуэдэ 
 тхы дэ лэжьыгъэхэр япэут дунейм къыщы те-
хьар. Дунейм ехыжын ипэ къихуэу Къэжэр 
Валерэ хунэсащ тхыдэ щIэныгъэхэмкIэ док-
тор хъун къудей мыхъуу, абы хуэгъэпса лэ-
жьыгъэмкIэ Къэбэрдей-Балъкъэрым и къэ-
рал саугъэт къихьын. Ар ящыщщ ады гэхэм я 
щIэнгъуазэ тхылъ къыдэгъэкIыным зи 
зэфIэкI езыхьэлIахэм. Уеблэмэ пхужыIэнущ  
елэжьахэм я унафэщIу щытауэ икIи тхыгъэм 
и нэхъыбапIэр и къалэмыпэм къы щIэкIауэ. 
Кавказ зауэмрэ адыгэр абы зэ ры хэ та 
щIыкIэмрэ я тхыдэр, къанэ щымыIэу, зытхы-
жар Къэжэрырщ.

Валерэ дежкIэ езы щIэныгъэм нэхърэ 
 нэхъапэт лъэпкъ тхыдэр куууэ джыныр, 
ипэкIэ зыщымыгъуэза Iуэхугъуэ хэр къихутэу 
утыку кърихьэу и лъэпкъэ гъу-хэм яригъэ-
щIэну. Псом хуэмыдэу ар  хущIэкъурт адыгэм 
мымащIэу ягъэва гуауэр къызыхэкIа 
щхьэусыгъуэмрэ я нэгу щIэкIам  и инагъымрэ 
нэхъыбэу икIи дагъуэншэу  къихутэну. 
Лъэпкъым и узыр езым и щхьэзакъуэ уIэгъэу 
къилъытэрт. Арагъэнщ Къэжэ рым и гъащIэ 
купщIафIэу, щIэныгъэр и      лъым хэту къе-
кIуэ кIыр кIыхь зымыщIари. 

Къэжэр Валерэ и фэеплъу дигу къэдгъэ-
кIыжынщ «Уэркътын хабзэр Къэбэрдейм 
зэрыщы кIуэ дыжар» тхыгъэм щыщ гуэрхэр.

«Къэбэрдейр щхьэхуиту щыщытам щыгъуэ 
пщыхэр зэпымыууэ зэныкъуэкъурт, зэзауэр-
ти, а зауэхэм хэтын зекIуэлIхэм, нэгъуэщIу 
жы пIэмэ уэркъхэм, нэхъыбэу хуей хъухэрт, 
абы хэм я бжыгъэм хэхъуэрт. ИужькIэ, 
Къэбэрдейм щхьэхуитыныгъэр щыфIэкIуэ-
дым, псом хуэмыдэу 19-нэ лIэщIыгъуэм и       
30 - 50 гъэхэм, апхуэдэ зауэлIхэр лей хъуащ.

Уэркъхэм я къалэн нэхъыщхьэр урысей 
пащ тыхьым щымыIэж ищIащ - абы пщыхэр 
хуит ищIыжыртэкъым уэркъыдзэ яIэну икIи 
ахэр къагъэсэбэпу зауэ зыгуэрым иращIы-
лIэну. Апхуэдэ щIыкIэкIэ, Къэбэрдейм цIыхуу 
исым тепщIыхьмэ, зи бжыгъэр куэд хъу 
 уэркъхэр егъэзыпIэншэу къэнащ.

Ауэ сытми къэхъуа Iуэхукъым «зэман зэры-
зехьэм» щыгъуэ пщы-уэркъхэм псом япэу я 

Гум  имыхуж  тхыдэтх

лъэпкъхэр я унафэ къыщIэувэжын  хуейуэ 
 къагъэувауэ зэрыщытар. Ауэ политикэкIэ я 
щхьэ хуимытыж зэрыхъуу, пщы хэмрэ уэр-
къхэмрэ пыкIащ я унафэ щIэт лъэпкъхэм    
къабгъэдэкI фейдэми, зауэхэм, зекIуэхэм 
къыхах къуентхъми.

Iуэхур нэхъри хэплъэгъуэ ищIырт Къэбэр-
дейм и экономикэр зэIыхьэу, абы ис псоми, 
тепщэ гупри яхэту, я псэукIэр хэпщIыкIыу нэ-
хъыкIэ зэрыхъуам. Тепщэ гупым мыла жьэу 
ирипсэуну къахуэнэжар зы хэкIыпIэ закъуэт - 
мэкъумэшыщIэхэм щIыр къызэрагъэ сэ бэ-
пым папщIэ кърат пщIэрт.

Ауэ пщы-уэркъ псори а хэкIыпIэм ирип-
сэуфынутэкъым. Абы къыхэкIкIэ къулейсыз 
 хъуа уэркъ куэд лэжьэн, я пщIэнтIэпскIэ я 
шхын къагъэхьэрычэтыжын хуей хъурт. Пса-
лъэм папщIэ, уэркъ Къарэ Къарткъуэжьакъ 
1832 гъэм и гъэмахуэм щегъэжьауэ 1834 
гъэм и гъатхэпэ мазэ пщIондэ и къулейсызы-
гъэм къыхэкIкIэ Джылахъстэнейм щыщ Тэ-
нащ Алий и къуажэм щыIэхъуащ, къуа-
жэдэсхэм IэхъупщIэу дыжьын сом 25-рэ 
 кърату».

Мыр къызэрытха дыдэм нэгъуэщI хъыбар 
зыбжани итщ уэркъхэр Къэбэрдейм икIыу нэ-
гъуэщI щIыпIэхэм лэжьапIэ къыщалъыхъуэу 
зэры щы там теухуауэ. 1834 гъэм и щIышылэ 
мазэм щыщIэдзауэ уэркъ Абазэ къуэ ХьэщIэ-
махуэ Къэбэрдейм пIалъэкIэ щыIэ судым 
тхьэусыхафэ кърихьэлIауэ щытащ. Абы щы-
жиIэрт нэгъабэ, 1833 гъэм и  гъэмахуэм,  и 
 къуэм Черноярскэ станицэм къыщилэжьа 
хур къишэжыну Iэмал зэримыгъуэтыр, сыт 
щхьэкIэ жыпIэмэ, уна фэщIхэм линэм 
зэпрыпшу Къэ бэрдейм гъавэ пшэуэ ядэр-
къым. УэркъыцIэ иджыри зэ рахьэ              пэт-
ми, я гуащIэдэкIкIэ псэужыну щIэзы-дзэхэр 
мэкъумэшыщIэ къы зэрыгуэкI хэм къа-
зэрыщхьэщыкI щыIэжтэкъым, абы хэм хуэм-
хуэмурэ яхэзэрыхьыжырт. Уэркъхэр мэ-
къумэшыщIэ зэрыхъужым къигъэлъа гъуэрт 
къару зэрамыIэжыр, сыту жы пIэмэ, уэркъхэм 
я къалэн нэхъыщхьэр - я пщым дзэ къулыкъу 
хуэщIэныр - яфIэкIуэдырт.

Апхуэдэ щытыкIэм зэрихуам къыхэкIкIэ, 
къэбэрдеипщхэмрэ лIакъуэлIэшхэмрэ я деж-
кIэ хьэлъэт уэркътын хабзэр яIыгъыну. А хаб-
зэр щIаIыгъын щхьэусыгъуи щыIэжтэкъым. 
Иджы уэркътын ямыщIыжым и мызакъуэу, 
япэм апхуэдэу ятахэр къыIахыжыну яужь ит-
хэр мащIэтэкъым.

Къэбэрдей пщы-лIакъуэлIэшхэм 19-нэ лIэ-
щIыгъуэм и 30 - 50 гъэхэм я дуней тетыкIам 
зихъуэжат. Мылъку нэхъыбэ зэгъэпэщыныр, 
ехьэжьауэ псэуныр абыхэм я хьэл-щэн нэ-
хъыщхьэ хъу зэпытщ. Тепщэ гупым ахъшэ хэ-
кIыпIэ закъуэу къахуэнэжар - я пщылIхэр 
щхьэ щэхужыпщIэ къыIахыурэ хуит 
ящIыжыныр - зэпымыууэ къагъэсэбэп зэ-
пытт».

Къэжэр Валерэ дунейм зэрехыжрэ илъэ-
сипщI щрикъум дэ иджыри зэ дигу къэдгъэ-
кIыжащ адыгэлI щэджащэр икIи абы и фэ-
еплъу и тхыгъэ купщIафIэхэм ящыщ гуэрхэр 
гъэкIэщIауэ теддзащ. 

ШАФИЙ  Аслъэн.

Инсультыр
щэху бзаджэщ

Я къалэным хуэбэлэрыгъыркъым
хэр, удз къэхыныр зэ ры-
мытыншми емылъытауэ, 
Iуэхум пэроувэ, я къа-
лэнри дагъуэншэу къра-
хьэлIэ.

Гъэр пасэу зэрыщытам 
къыхэкIыу губгъуэ жыхап-
хъэми нэхъ псынщIэу зи-
ужьащ, иджыпсту и лъаб-
жьэр умыгъэкIуэдмэ, адэ-
кIэ упэмылъэщыжыну 
аращ мы иджыпстурей 
удз къэхыгъуэм куэд щIе-
лъытар. Апхуэдэ къабзэу, 
удз кIырым мэлхьэпIа-
тIэхэри аргъуейхэри щы-
бэгъуэнущ, хьэ, джэду 
хьэулейхэм тIысыпIэ 
ящIынущ. 

Нобэ лэжьыгъэм къы-
щагъэсэбэп плIэм ирадзэ 
шэмэджхэри зы цIыху зы-
тес техникэ мыинхэри. 
Иужь рейхэр нэхъыбэу 
жыг куэд зэрыт сквер-
хэрщ щагъэлажьэр. Ком-
мунальщикхэм я къалэ-
ным къыхигъэхъуащ 
 уэлбанэ кIыхьым: къыгуэ-
щIыкI къудамэхэр щIэх -
щIэхыурэ зэщIакъуэу да-
шын хуей мэхъу. Паркхэм 
прицеп зыпыщIа трактор-

хэр сыт щыгъуи итщ, а 
кIэрыхубжьэрыхухэр зэ-
щIа  къуэри. Езы лэ жьа-
кIуэ хэм зэрыжаIамкIэ, 
иджыпсту Iуэхур икъукIэ 
къатригъэхьэлъащ нэ-
гъабэ къалэм и уэрам 
 нэхъыщхьэхэм и газонхэм 
тракIута щIыщIэм: абы-
хэм зэуэ губгъуэ удз лIэу-
жьыгъуэ куэд Iуву къытеу-
ващ, лъабжьэшхуэхэр 
яIэрэ упщIэнуи гугъуу. Ап-
хуэ дэу бэгъуащ бажэкIэр, 
яжьащхъуэр, шыудзыр, 
тхьэмпищыр. Абыхэм я 
лъабжьэхэр иджыпсту, 
щIыр псыIэ щIыкIэ, и кIэм 
нэсу къыхыумыгъэкъэб-
зыкIмэ, гъэм и кIыхьа гъ-
кIэ зыбжанэрэ зыкъау-
жьыжынущ. Апхуэдэ га-
зонхэм яхэтщ банэхухэр, 
хьэкъыршхэр щыбэгъуа-
хэри.

Коммунальнэ хозяйст-
вэ хэм я лэжьакIуэхэм я 
зэфIэкI псори ирахьэлIэ 
ди къалащхьэм и гъэма-
хуэ теп лъэр нэхъри гъэ дэ-
хэным.

ЖАНХЪУЭТ  Зузэ. 

сарэ, улъиямэ. Ар елъытауэ щы-
тынкIи мэхъу псыр къыщыщIаш 
щIыпIэм и геохимие зэхэлъыкIэм. 
Апхуэдэ псым ефэгъуафIэкъым, 
гум пIэпимыхыу, мэ къыхех, аллер-
гие къуиту, жьэ кIуэцIыр къри-
гъэлъэлъынри хэлъщ.

Языныкъуэхэм деж лэжьыгъэ 
IуэхукIэ магниймрэ кальциймрэ 
зэгъусэу къыщагъэсэбэп къохъу - 
ар шынагъуэщ. Апхуэдэу щыса-
къын хуейщ гъэсыныпхъэ игъэ-
хъуа пIэхэм, щIыдагъэм щелэжь 
Iуэ хущIапIэхэм япэгъунэгъу псы 
къы щIэшыпIэхэм.

Нитратхэр хэлъынкIэ мэхъу, губ-
гъуэхэм щIагъэлъадэ псым щыщ 
къэбгъэсэбэпмэ. Мы зи гугъу тщIа-
хэр краным къиж псым хэлъыну-
къым, псом хуэмыдэу сакъыпхъэр 
зи пщIантIэхэм, хадэхэм псы 
къыщIэшыпIэхэр щызыубрухэрщ. 
Абыхэм ящIэнкIэ Iэмал иIэкъым а 
псы къыщIашым хэлъынкIэ хъу-
нур. Псыр махуэ къэс цIыхум къы-
щигъэсэбэпкIэ, абы и щытыкIэр 
щIэх-щIэхыурэ къэпщытэн хуейщ. 
Абы щIатыну уасэм пэмылъэщхэм 
ар къалэн щащI хъунущ я щIы кIа-
пэр зыхиубыдэ зэгухьэныгъэхэм, 
псым уефэ хъунрэ, мыхъунрэ къа-
щIэн щхьэкIэ.

ШЭРЭДЖ  Дисэ.

Псы  фызэфэр  къэфпщытэ

Апхуэдэхэм деж «и пкъым ина» цIыхум 
зыри хуэщIэфынукъым, ауэ къызэIыхьа 
цIыхум инсульт къеуауэ гурыщхъуэ 
фщIымэ, Iуэхугъуищым къригъэлыфы-
нущ ар:

1. КъызэIыхьам фелъэIу гуфIэну, е и 
дзэхэр фигъэлъагъуну. Инсульт къы-
зэуар гуфIэфыркъым, Iупэр ешэкIа- 
щи.

2. Абы къыкIэлъыкIуэу и нэр зэт рипIэу 
и IитIыр Iэтауэ иIыгъыну жефIэ. И Iэхэр 
дакъикъипщI нэхъ мащIэ хуэ мыIыгъмэ 
е и Iэ лъэныкъуэр къы хуэ мыIэ тыххэмэ - 
ар инсультщ.

3. Вгъэпсалъэ. ПсалъитI хузэпымы-
щэ мэ, и бзэр иубыдамэ - инсультщ.

Апхуэдэ цIыхур икIэщIыпIэкIэ сыма-
джэщым нэгъэсын хуейщ. 

Мы уз бзаджэр къызыхэкIар умы щIэу, 
жьыи щIэи иубыдыфынущ. Ауэ тромб е 
лъынтхуэ бэга (аневризма) зиIэхэр нэхъ 
зыхуэсакъыпхъэщ. Къи щынэмыщIауэ, 
ар нэхъыбэу къофыкI зи лъыр дэуей-
хэм, зи холестерин лъагэхэм, фошыгъу 
уз, гу уз зиIэхэм, цIы хушхуэхэм, пшэр-
хэм, тутын ефэхэм, наркотик зэзы хьэ-
лIэхэм. Инсультыр лъэпкъ узу щытынкIэ 
мэхъури, фи  благъэ гуэрхэм ар яIамэ, 
фэри фы зыкIэлъыплъ. 

Дохутырхэм зэрыжаIэмкIэ, инсуль-
тым укъыпекIуэкIыфынущ ерыскъы   
къабзэ пшхымэ, уи хьэлъагъым укIэ-
лъыплъмэ, шыгъур, фIэIугъэхэр, фо-
шыгъур, дагъэр, фадэр Iупхмэ. Фадэм 
ирихужьа лъым сыхьэт зытIум къриу-
быдэу тромб ирихьэжьэу ар зыщIы-      
пIэ IунэнкIэ хъунущ. Нэхъ тегъэщIап-
хъэщ хадэхэкIхэм, пхъэщхьэмыщхьэм, 
спор тым.

ФЫРЭ  Анфисэ. 



 


